
MALTA 

 

TRIBUNAL GHAL TALBIET ZGHAR 

 
 

GUDIKATUR DR. 
JOSEPH S. REFALO 

 
 
 

Seduta ta' l-20 ta' Gunju, 2003 

 
 

Talba Numru. 2477/2002 
 
 
 

Grima Communications Co. Ltd. 
 

vs 
 

Vision Centre Co. Ltd. 
 
 
It-Tribunal, 
 
Ra l-avviz fl-ismijiet premessi prezentat fis-16 ta’ 
Ottubru, 2002, fejn intalab il-hlas ta’ mitejn u ghoxrin 
lira Maltija (Lm220.00) li baqa’ ma thallasx minkejja 
diversi talbiet u statements li ntbaghtu lis-socjeta` 
konvenuta ghall-reklami li xxandru a beneficcju tal-
konvenut “Vision Centre” Zabbar Road, Fgura, fuq l-
istazzjon LIVE FM, liema hanut huwa propjeta` tal-
kumpanija konvenuta; 
Is-socjeta` attrici tablet ukoll l-imghaxijiet legali mid-
data ta’ l-iskadenza sal-pagament effettiv, kif ukoll l-
ispejjez tal-kawza, u l-konvenut ingunt ghas-
subizzjoni. 



Kopja Informali ta' Sentenza 

Pagna 2 minn 3 
Qrati tal-Gustizzja 

 
Ra r-risposta tas-socjeta` konvenuta prezentata fit-28 
ta’ Ottubru, 2002, fejn intqal: 
i. illi preliminarjament it-talba attrici hija 
preskritta ai termini tal-Ligi; 
ii. Illi s-socjeta` konvenuta m’ghandha taghti 
xejn lis-socjeta` attrici kif jirrizulta waqt it-trattazzjoni 
tal-kawza; 
iii. Illi minghajr pregudizzju ghas-suespost, saret 
tpacija kif jirrizulta waqt it-trattazzjoni tal-kawza; 
iv. Salv eccezzjonijiet ohra. 
 
Semgha x-xhieda ta’ Joe Grima u Michael Zammit. Ha 
konjizzjoni tac-cirkostanzi kollha tal-kaz. 
 
Ikkunsidra:  
1. illi l-kawza qed issir ghall-hlas ta’ reklami li 
xxandru fuq l-istazzjon tar-radju LIVE FM. 
2. Jibda biex jinghad illi s-socjeta` konvenuta 
eccepiet il-preskrizzjoni, pero` naqset milli tindika l-
Artikolu rilevanti tal-preskrizzjoni li qed tigi invokata. 
Ghalhekk fic-cirkostanzi ma hemmx lok li t-Tribunal 
jindaga dwar din l-eccezzjoni. 
3. Jirrizulta li dak li kien sar kuntratt li kien gie 
ffirmat fit-22 ta’ Ottubru, 1997, esibit a Fol.3 tal-
process, mil-liema jirrizulta li l-kuntratt kien ghal 
mitejn u hamsa u ghoxrin lira Maltija (Lm225.00), u li 
kienu thallsu erbghin lira depozitu. Pero` jirrizulta 
mill-istatement li kien hemm diversi invoices u li l-
ammont kien aktar minn dak indikat fil kuntratt. Skond 
l-istatement esibit mal-avviz l-ahhar invoice inhareg fl-
1998.  
4. Joe Grima, proprjetarju ta’ LIVE FM,  xehed li 
kien sar ftehim ta’ “barter” mas-socjeta` konvenuta, u 
b’hekk is-socjeta` attrici hadet materjal u hallset 
b’riklami. L-attur jikkonferma li din it-tpacija kienet 
saret qabel ma sar dan il-ftehim. Jikkonferma ukoll li 
s-socjeta` konvenuta kien fadlilha taghti lis-socjeta` 
attrici s-somma mitluba fl-avviz. Pero` l-istess xhud 
jghid li kienet Elsie Curmi li kienet tiehu hsieb il-
kuntratti, inkluz il-ftehim in kwistjoni. 

5. F’dan il-kaz xehed ukoll Michael Zammit ghas-
socjeta` CSB li kienet tiehu hsieb id-debituri, li qal li 
kien sar pagament ta’ mitt lira f’April, 1997, Dok.MZ1. 
Mix-xhieda ta’ l-istess ma jidhirx li l-ammont kien 
kkontestat mis-socjeta` konvenuta. Ix-xhud 
jikkonferma li l-invoices kienu johorguhom meta 
kienu jinhargu r-riklami, u statement jintbaghat lis-
socjeta` konvenuta kull xahar.   
6. Ghalhekk mill-kumpless tal-provi jirrizulta li fil-
fatt l-ammont mitlub mis-socjeta` attrici ghadu dovut, 
u kwalunkwe tpacija li saret ma tirriferix ghall-kuntratt 
in kwistjoni. 
 
Ghaldaqstant it-Tribunal qed jilqa’ t-talba attrici u 
jikkundanna lis-socjeta` konvenuta thallas lis-socjeta` 
attrici s-somma ta’ mitejn u ghoxrin lira Maltija 
(Lm220.00), bl-imghaxijiet legali mid-29 ta’ ottubru, 
2002 sal-pagament effettiv.  
 
L-ispejjez ta’ dina l-istanza ghandhom jigu sopportati 
mis-socjeta` konvenuta skond il-Ligi. 

